
Nd. 33. Frum varp

til laga um verðfestingu pappirsgjaldeyris.

Flutningsm.: ólafur Thors, Jón A. Jónsson.

1. gr.
Svo fljótt sem við verður komið, og eigi síðar en 1. júlí 1931, skal 

Landsbanki íslands gefa út og setja i umferð gullgilda, innleysanlega seðla 
samkvæmt ákvæðum 3.— 12. gr. laga nr. 10, 15. april 1928, um Landsbanka 
íslands. Seðlar þessir skulu að útliti vera greinilega frábrugðnir þeim seðlum, 
sem nú eru í umferð.

2. gr.
. Meðan núverandi seðlar Landsbankans og rikissjóðs og seðlar íslands- 

banka eru i umferð, skal gildi þeirra gagnvart gulli og gullgildum seðliim 
vera þannig, að 100 kr. í þessum seðlum, sem nefnast íslenzkar pappirskrón- 
ur, jafngildi 81 kr. og 70 au. i gullgildum seðlum og gullmynt. Eftir 31. des. 
1934 skulu þessir seðlar ekki lengur vera löglegur gjaldeyrir manna i milli 
eða i opinber gjöld, en bankarnir skulu þó enn um 2 ár vera skyldir að inn- 
leysa seðla, sem framvísað verður, eftir reglum, sem fjármálaráðberra setur.



3. gr.

Allar kröfur, skuldir og skuldbiudiugar, sem taldar eru i krónutali og 
stofnaðar eru eða stofnaðar verða á timabilinu 7. ágúst 1914 til 1. jan. 1933, 
skulu lúkast i islenzkum pappirskrónum. Eftir að seðlar samkv. 1. gr. eru 
komnir i umferð, skal greiðanda ávallt beimilt að inna greiðsluna alla eðn 
nokkurn hluta hennar af hendi i gullgildum krónum, eftir því hlutfalli, að 
hverjar 81.70 gullkrónur jafngildi 100 kr. af þeirri uppbæð, sem greiða ber i 
pappírskrónum.

Á  sama hátt skulu allar frambaldandi greiðslur, sem taldar eru i krón- 
um, svo sem landskuldir, húsaleiga, vextir, kaupgjald, iðgjöld og því um likt, 
svo og skattar og gjöld til opinberra þarfa, lúkast í islenzkum pappírskrón- 
um, eða jafngildi þeirra i gullkrónum samkvæmt framansögðu, til ársloka 1932.

4. gr.

Frá ársbyrjun 1933' skulu allar greiðslur þær, sem ræðir um i 3. 
gr., umreiknaðar i gullgildar krónur með lækkaðri krónutölu eftir hlutfallinu 
81.70:100. Frá sama tima skulu allar verzlanir verðleggja vörur sinar i gull- 
gildum krónum og ríkissjóður inna af hendi launagreiðslur i gullgildum 
krónum, og skulu allar upphæðir þessar lækka að krónutali eftir hlutfallinu 
81.70 :100 frá þvi, sem vera mundi á sama tima, ef greittvæ rií pappirskrónum.

5. gr.

Með konunglegri tilskipun má kveða nánar á um það, hverjar kröfur 
og skuldir skuli undanþegnar ákvæðum 3. og 4. gr. af þeirri ástæðu, að þær 
eru stofnaðar fyrir 7. ágúst 1914.

6. gr.

Meðan núverandi seðlar Landsbankans og seðlar íslandsbanka eru i 
umferð og eru löglegur gjaldeyrir, skal báðum bönkunum skylt að innleysa 
þá með gullmynt eða gullgildum seðlum, ef handhafl óskar, þannig að 81.70 
kr. í gullmynt eða gullgildum seðlum séu greiddar fyrir hverjar 100 kr. í 
núverandi seðlum. Nánari reglur um þessa innlausnarskyldu geturráðberra sett.

7. gr.

Með konunglegri tilskipun má setja ákvæði um skiptimynt, svo sem 
þarf vegna framkvæmdar þessara laga.

8. gr.
Lög þessi öðlast þegar gildi.



G r e i n a r g e r ð .

Frumvarp þetta er samhljóða frv., er við lögðum fyrir siðasta Alþingi, 
að öðru en þvi, að frestur til framkvæmda á ákvæðum trv. er framlengdur 
um eitt ár.

Að öðru leyti visast til greinargerðar, er fylgdi frv. i fyrra.


